Annex I

TECHNICAL INSTRUCTIONS TO BIDDERS

Works include supply, delivery and installation of all the necessary materials and equipment. 

Work description/ Opis radova

Cantonal Hospital Dr Irfan Ljubijankic is located in Bihac, Street Daralovalaca krvi and Kriz, comprising of several buildings functionally organized as one hospital complex. One of these buildings, named „Foca“ was destroyed due to recent fire. It is 3 (4) store building and its floor surface is cca2500m2. Subject of first phase of reconstruction is reconstruction of flat roof in total surface of 2552 m2. 
Main project design is prepared by professional design company based on Terms of reference.  Reconstruction will encompass following:
The reconstruction interventions envisage entire reconstruction of roof surface with application of modern technologies of roof membranes (TPO) and thermo insulation layers with walking paths along the roof. Darining of roof will be done through drain pipes with heaters installed against freezing. To that, reconstruction is related to roof structures such as elevator chambers, ventilation holes, dilatations and other necessary details. On part of roof surface, it is envisioned installation of steel holders of solar panels for heating water. 
As result of fire, some constructive elements are heavily damaged and/or destroyed, so reconstruction envisioned the demolishing od destructed parts, and building of new constructive elements such as concrete beams and slabs. 
Electrical works are related to replacement of aluminum supply cables from trafo station to existing el.distribution chambers with al. Cables of same type, as well as internal cabling per Main design. It is also envisioned electrical installation on flat roof in order to provide heating od drain pipes and prevent freezing. 
The Contractor is obliged to perform civil and installation works as well as to provide supply, delivery and installment of material/equipment as specified by technical specification and Detail project design.
Important note:  As works will be performed during the outmen-winter season, it is Contractor's responsibility to organize and adjust work activities in accordance with the winter weather conditions in order to finalize work within required timeframe.  In case of harsh weather conditions, which may cause possible suspension of works,  it is Contractors responsibility to protect/weatherproof construction elements during the works as necessary, in order to prevent its derogation. These protective measures must be calculated in total offered price.
All details are explained in technical description for each component of work, and graphically presented in detail designs extracted from Main project documentation and herby enclosed in Annex III as follow:
· Architectural design
· Construction design
· Electrical design

Entire detail designs (extracts from Main project documentation) for all components can be downloaded from link 

The Contractor for Construction works is obliged to do as follows:
· Purchase and delivery of material/equipment on the place of building and execution of civil and installation works as per project documentation and instructions given by technical supervision and UNDP Engineer. 
· The Contractor is to provide UNDP all legal required technical documentation, warranty list(s) as well as certificates for material/equipment on delivery day. 
· Do supply and the installation of required quality and specifications as required by Main design
· To co-ordinate work with UNDP, Supervisor  and hospital  officials regarding the following:
· Arrange survey and technical acceptance of the completed works involving four parties - Contractor/Health Institution/UNDP and Supervisor;
· Produce and deliver THREE copies of as-built documentation to UNDP upon completion and acceptance of the works, only in a case that project design changes during the works.
· After delivery service provided at the end user’s premises. Response time during the warranty period should be max. 48 hours. 

Technical Conditions/Standards
All works must be performed with quality and fully in the accordance with the main project documentation and relevant national standards and regulations, instructions given by lead technical supervisor appointed by UNDP and UNDP Engineer.

Bill of Quantity (Annex II) and Technical design (Annex III)
Integral part of this Scope of Work is Extract from Main Project Documentation (Technical Design) presented as Annex III, and the Bill of Quantity for material/equipment that will be purchased, delivered and installed into the specified structures presented in Annex II. 
The defined technical design reflects reality on site. The contractor is not allowed under any circumstances to change the technical specifications without prior approval by the UNDP.
IMPORTANT NOTE: regarding technical specifications and standards for the required materials, works and equipment:
· The required standards are stipulated by main project documentation and must be followed
· Brand names/Manufacturer/Model/Type/Drawings in the specification are given for reference only. Bidders can offer materials, devices and equipment of equivalent or higher performance specifications.

Deadline for Completion of Works and Services 

Please note that the absolute deadline for completion of works and services requested as per this ITB is 50 calendar days upon signature of the contract.

Attachments:
Extract from main project documentation: 
· Annex II - BoQ of material, equipment and works for all phases of design
· Annex III - Drawings and technical descriptions for architectural, construction adn electrical part that can be downloaded from following link;   link
Techical descriptions of works / Tehnicki opisi radova
Važna napomena: Obzirom da će se radovi izvoditi u jesenje-zimskom periodu, odgovornost je izvođača da izvođenje radova prilagodi i organizuje u skladu sa zimskim vremenskim uvjetima kako bi radovi bili izvedeni i završeni u zahtijevanom roku.  U slučaju nepovoljnih vremenskih pojava, koje mogu uzrokovati eventualni zastoj radova, obaveza izvođača je da izvrši zaštitu  konstrukcije koja je predmet radova na adekvatan način kako bi se spriječilo njeno propadanje.  Sve mjere zaštite trebaju biti uključene u ukupnu ponudu. 
Izvod iz Projektne dokumentacije Annex III se moze preuzeti na linku ….. link
ARHITEKTURA
Situacija
Zdravstvena ustanova kantonalne bolnice '' Dr. Irfan Ljubijankić '' smještena je u gradu Bihaću na lokalitetu  ulice Darivalaca krvi i ulice Križ. Zdravstveni kompleks se sastoji od niza bolničkih zgrada funkcionalno organiziranih u svrhu pružanja adekvatnih liječničkih usluga stanovnicima ove regije. Nažalost, jedna od tih zgrada, ''objekat Foča'' pretrpjela je velika oštećenja u nedavnom razornom požaru i predmetom je sanacije i rekonstrukcije ovog projekta. U prvoj fazi to će biti projekat sanacije i rekonstrukcije krova a zatim i ostatka zgrade. Inače objekat je paviljonskog tipa položen svojom dužom stranom u pravcu jugoistok – sjeverozapad.
Dispozicija
Zgrada kako je pomenuto paviljonskog je tlocrtnog tipa i svojim dužim krilom pružena je u pravcu jugoistok – sjeverozapad. U visinskom smislu ona je trokatnica odnosno četverokatnica uz prizemlje u kojima su  organizirani multidisciplinarni zdravstveni i pomoćni sadržaji. 
Novim projektnim rješenjem sanacije usvojen je koncept ravnog krova uz primjenu savremenih završnih krovnih membrana sa prohodnim i provoznim stazama uzduž cijelog krova sa bočnom odvodnjom preko slivnika sa ugrađenim grijačima protiv smrzavanja. Postojeće stubišne odnosno liftovske vertikale na krovnim razinama su dizajnirane prema novim uvjetima sukladno projektovanom ravnom krovu. Na dijelu krovne površine predviđena je instalacija solarnih kolektora tople vode kao ekonomski i ekološki prihvatljiva solucija za korisnika. Vertikalno komunikacijsko jezgro (uz ortopediju) je novim rješenjem oblikovano tako da omogućava toplu vezu i pristup strojarnici lifta kroz protivpožarana vrata (vatrootpornosti 90min) kao zasebnoj prostoriji i dalje prema izlazu na  ravni krov. Unutar strojarnice prediviđeno je formiranje (probijanje) servisnog otvora dim 140x100cm na međuspratnim tavanicama za buduće praktičnije opsluživanje pogona.
Obezbijeđeno je pored toga ventiliranje i prirodno osvijetljenje njene unutrašnjosti.      
Također i vertikalno komunikacijsko jezgro nad četvrtim katom kirurgije je objedinjeno i povezano u jednu cijelinu preko novog dvokrakog stubišta. Strojarnice oba lifta; nova, velikog transportnog odnosno  manja postojeća strojarnica (transport hrane) povezane su toplom vezom u  jedinstven tehnički blok. Postojeći otvor u ploči dim 154x76cm biće uz manje korekcije iskorišten kao servisni otvor za opsluživanje lifta. Pristupa im se kroz otvore sa protivpožarnim vratima vatrootpornosti 90min. Novoformirani komunikacini segment uz lift i pomenuto stubište na razini četvrtog kata prošireno je prema krovnom dijelu do postojećih betonskih parapetnih zidića visine h=60cm koji formiraju neku vrstu korita. Ova monolitna koritasta konstrukcija će biti iskorištena za formiranje omanje natkrivene staklene bašte sa svim slojevima ozelenjenog krova kao prostornog i vizuelnog nastavka širokog centralnog hodničkog koridora. Ovim će se dobiti makar i mali  prozračni, oplemenjeni ''zeleni kutak'' na dodiru ravnog krova i unutrašnjosti . Sami slojevi sa zemljanim suptratom i instalacijama biće predmet projekta druge faze sanacije i rekonstrukcije.
Na susjednom jugoistočnom krilu postojeće stubište na razini krova će biti natkriveno kao treća vertikalna veza s krovnim platoom. Krovovima ovih vertikalnih kubusa obezbjeđen je pristup servisnim penjalicama sa leđobranima. 
U kontekstu korištenja krova i zaštite na radu projektovane su funkcionalne cjeline i primjenjene mjere koje će to osigurati a koje su pomenute kroz dispozicioni opis i odnose se na ostvarene tople veze i pristupe strojarnicama na krovu, zatim zaštitne ograde i poklopce, pp vrata, prirodno osvjetljenje unutarnjih prostora, protivklizne podne površine, prohodne staze na otvorenom krovu, slivnici sa grijačima protiv smrzavanja te penjalice sa zaštitnim leđobranima itd. Sve ovo u funkciji praktičnog i sigurnog korištenja pomenutih prostornih sadržaja.    
Konstrukcija 
Postojeća nosiva konstrukcija objekta izvedena je od armiranobetonskog skeletnog sistema stubova i greda sa ab pločama d=16cm i zidnim ispunama od opekarskih elemenata. Zgrada je od pedesetih godina prošlog stoljeća kada je sagrađena u nekolika navrata dograđivana. Te ranije izvođene građevinske intervencije ostavile su određene posljedice na cjelokupni konstruktivni aspekt zgrade i njenu statičku stabilnost. Koncipirani ravni krov predviđen je da se pokrije novom generacijom jednoslojnih krovnih membrana od sintetičke gume TPO bijele boje (termoplastičnog poliolefina na bazi polipropilena) dizajnirana za trajnu zaštitu od svih postojećih vremenskih utjecaja po tehnologiji MAPEPLAN T TPO , SIKA , AKWALAN ili sl. Na ravne krovove se ugrađuje kao završni sloj ili se na njoj izvode prohodne i provozne površine. (Vatrootporna, samogasiva membrana tipa: MAPEPLAN T, B Roof T1 ili druga jednakih ili boljih karakteristika). 
(Neke tehničke karakteristike: čvrstoća na istezanje (N/50mm) ≥1100, parapropusnost 150.000µ, izduženje (%) ≥15%, otpornost na paranje ≥300 N, dimenzijska stabilnost ≤0,3%., otpornost na statičko opterećenje ≥ 20kg, posmična otpornost spoja(N/50mm) ≥ 650, solarni indeks refleksije 102.
TPO  je visoko kvalitetna ekološka jednoslojna hidroizolacijska membrana od sintetičke gume, energetski učinkovite reflektirajuće bijele boje , trajno otporne na UV zrake, većinu hemijskih spojeva, mikroorganizama i korijenja. Membrana je punoplošno armirana gustim poliesterskim pletivom, potpuno homogene i trajno stabilne strukture cijelog presjeka. Zadržava trajnu dimenzionalnu stabilnost u ekstremnim temperaturnim rasponima, uz visoku otpornost na sile vlačnih naprezanja i tačkastih proboja, standardne debljine 1,5mm.
TPO membrana je potpuno vodonepropusna hidroizolacija od ruba do ruba krova zbog homogenih termozavarenih spojeva. Smanjuje temperaturni šok na zgradu i štedi energiju, jer se na suncu ne zagrijava i neškodljiva je za okoliš. Nagib krovnih površina je min 1% sa bočnom odvodnjom  preko PP  slivnika diametra Ø110mm sa grijačem (napajanje 230V, 10W)  i dalje preko fasadnih vertikala od  pocinčanog plastificiranog lima  Ø110mm do kišne kanalizacione mreže. Termiku krova čini EPS(25kg/m3) u nagibu 1% (prosječen debljine od 10-17cm), zatim  Kamena vuna d=8cm  (150kg/m3).
Završni krovni kubusi vertikalnih komunikacija su funkcionalno i konstruktivno oblikovani prema datim uvjetima na krovu. Nastavljaju se na postojeću nosivu konstrukciju zgrade, materijalizirani uz upotrebu konstruktivnog armiranog betona za stubove, grede i ploče te zidarskih blokova ispune od siporeksa debljine 25cm i 20cm za unutarnje pregradne zidove.
Na postojećj strojarnici lifta vertikalnog komunkacionog jezgra uz blok ortopedije projektom je predviđena modifikacija u smislu uklanjanja postojećeg betonskog ovalnog nepravilnog stropa i manjeg segmenta zidova u cilju jasnijeg definisanja konstrukcije i konstruktivne veze starog i novog. U ploči strojarnice predviđeno je probijanje servisnog otvor dim 100x140cm u funkciji održavanja lifta. Isti konstruktivni zahvati predviđeni su i na vertikalnoj komunikacionoj jezgri kirurgije nad četvrtim katom uz konstrukciju novog armiranobetonskgo dvokrakog stubišta predviđenog  za povezivanje denivelisanih krovišta sa nivoa četvrtog kata. Postojeći otvor u rebrastoj konstrukciji na dijelu ploče dim 154x76cm biće djelimično modifikovan uklanjanjem jednog rebra tavanice radi postizanja minimalne širine servisnog otvora za opsluživanje strojarnice. Na ovom dijelu su predviđena rušenja i uklanjanja pojedinih segmenata zidova radi postizanja funkcionalne organizacije prostora, zatim kose ploče d=8cm nad strojarnicom malog lifta koja se doziđuje. Nad postojećim betonskim parapetnim zidovima visine h=60cm na krovištu uz četvrti kat kirurgije instalirana je al staklena fasada koja nadkriljuje ovaj dio koritaste konstrukcije krova. Radi se o kontinuiranoj staklenoj fasadi sa sigurnosnim kaljenim termoreflektujućim staklom / multifunkcionalna zaštita od sunca i gubitaka toplote, d=34mm-'' HS transparent super neutral'' ; SCHUCO FW 80+PROFIL.
Veliki otvor na tavanici četvrtog kata koji se proteže kroz tri rastera konstruktivno je premošten preko postojećih čeličnih I30 pajnera sekundarnim čeličnim IPB 120 profilima i ab pločom preko trapeznog lima sistema '' LINDAB'', d=17cm.   
Dilataciona spojnica na dodiru dva dijela objekta na jugozapadnoj strani zgrade je nepravilno izvedena što je prouzročilo pucanje zidova krovne atike, koji se moraju porušiti i ponovno prezidati i formirati dilataciona spojnica između dva nova parapetna zidića. Postojeća oštećenja konstrukcije ploča i zidova biće sanirana prema statičkim uputama.
Na jugoistočnom krilu postojeće stubište na izlaznoj razini krova će biti obzidano i nadkriveno ab tavanicom d=14cm. Svi krovni kubusi obloženi su toplotnom izolacijom od kamene vune, d=10-15cm, sa svim završnim slojevima po sistemu STO ili slične tehnologije istih ili boljih karakteristika. Krovna atika cijelim obodom zgrade s fasadne strane do maltera oblaže se termikom istog tipa d=15cm i sa istim završnim slojevima, šira za debljinu maltera radi kasnijeg lakšeg spoja i nastavka utopljavanja cjelokupne fasade.   
Podovi vertikalnih odnosno horizontalnih komunikacija biće obloženi protivkliznom keramikom prve klase. Podovi strojarnica su sa premazom od epoksidnih smola d=2mm po sistemu Mapefloor odnosno Sikafloor za suhe prostore srednje čvrstoće i hemijske otpornosti. Pregradni vanjski zidovi će biti od siporeks blokova d=25cm, a unutarnji 20cm. Rigips monolitne stropne ploče d=12mm na pocinčanoj  podkonstrukciji ovješene su na UA50x40x2mm čelične profile u rasponima nad izlaznim stubištem prema krovu uz ortopediju. Primjenjena bravarija prozora i vrata je od plastificiranog aluminijuma sa prekidom termičkog mosta minimalne debljine profila od 65mm po sistemu SCHUCO ili drugog istih ili boljih karakteristika, ispunom od al termo panela i Low – E stakla d=4+16+4mm sa svim potrebnim pokrivnim lajsnama. Boja RAL 8017. Maksimalni dopušteni koeficjent prolaska topline za ove otvore iznosi Uw= 1,3 W/m2K. Protivpožarna vrata biće postavljena na ulazima u strojarnice liftova, vatrootpornosti 90min, boje RAL9006. Opšavni limovi i vanjske klupice su od pocinanog plastificiranog lima d=0,8mm, dok su unutarnje prozorske klupice od kamena d=3cm. Postojeći ventilacioni otvori, predhodno pročišćeni, nastavljaju se nad površinom krova preko pocinčanih cijevi diametra 150mm ankerovanih za ab ploču odnosno ventilacione nadzide i metalne konstrukcije od kutijasti profila obloženih falcovanim samouklapajućim limom. Na dijelu krova izvesti će se nosiva pocinčana konstrukcija za pridržavanje i instaliranje solarnih kolektora. Također biće obuhvaćena rekonstrukcija elektro instalacija na krovu zgrade (napajanje grijača slivnika, gromobranske instalacije, kablovske trase, rasvjeta itd.).


[bookmark: _GoBack]KONSTRUKCIJA
1.1. Postojeće stanje-uvod
Objekat bolnice sastoji se od podruma i tri sprata, a na jednom dijelu četiri sprata, sa ukupnom bruto površinom od cca 10.240 m2, od čega otpada cca 20℅ na zidove, i ostaje cca 8.192 m2 korisne netto površine. Postojeća nosiva konstrukcija objekta izvedena je kao armiranobetonski skeletni sistem stubova i greda sa ab pločama i zidnim ispunama od opekarskih blokova. Zgrada je od pedesetih godina prošlog stoljeća kada je sagrađena u nekolika navrata dograđivana i nadziđivana. Te ranije izvođene građevinske intervencije ostavile su određene posljedice na cjelokupni konstruktivni aspekt zgrade što je između ostalog i utjecalo na izbor projektnog rješenja.
1.2. Novoprojektovano stanje-uvod
Nakon sagledavanja opšte stabilnosti objekta, hitnosti izrade projekta sanacije krova, kao i samog izvođenja, projektant je predložio da se uradi „ravni krov“, što je korisnik i prihvatio. Urađen je Idejni projekta rekonstrukcije i sanacije krova, na osnovu čega je i dobijena Urbanistička saglasnost od strane nadležnih organa. 
Projektom je predviđena sanacija krova, na način da se ravni krov pokrije novom generacijom jednoslojnih krovnih membrana od sintetičke gume TPO (termoplastičnog poliolefina na bazi polipropilena) dizajnirana za trajnu zaštitu od svih postojećih vremenskih utjecaja. 
Na ravne krovove se ugrađuje kao završni sloj ili se na njoj izvode prohodne i provozne površine. TPO membrana je potpuno vodonepropusna hidroizolacija od ruba do ruba krova zbog homogenih termozavarenih spojeva. Postojeća jezgra vertikalnih komunikacija su funkcionalno i konstruktivno oblikovana prema datim uvjetima na krovu. Nastavljaju se na postojeću nosivu konstrukciju zgrade, materijalizirani uz upotrebu konstruktivnog armiranog betona i zidarskih blokova ispune od siporeksa ili opeke. Novo betonsko dvokrako stubište predviđeno je za povezivanje denivelisanih krovišta sa nivoa četvrtog kata. 
1.3. Novoprojektovano stanje-konstruktivni elementi
U konstruktivnom smislu nisu predviđene nikakve veće izmjene, odnosno zadržava se u potpunosti  postojeća primarna nosiva konstrukcija, kao i armirano-betonske tavanice. 
Da bi se adekvatno zatvorio prostor postojećih stepeništa i lift-kućica i zbog predviđenog arkitektonskog oblikovanja navedenih prostora i njihovog uklapanja na postojeću tavanicu izvršiće se dogradnja zidova od siporeksa  međusobno povezanih armirano-betonskim vertikalnim i horizontalnim serklažima, sa armirano-betonskom monolitnom tavanicom. Detalji sanacije i rekonstrukcije  dati su u nacrtima. 
Prilikom projektovanja konstruktivnih elemenata vodilo se računa da težine pojedinih elemenata budu u okviru dosadašnjih opterećenja od četverovodne krovne konstrukcije i korisnog opterećenja u tavanskom prostoru, da se ne bi dodatno opteretile postojeće konstrukcije. Otežavajuća okolnost ovom prilikom bilo je nepostojanje projekata izvedenog stanja, kao i činjenica da nisu vršena nikakva ispitivanja postojećih armirano-betonskih konstrukcija,  pa se pretpostavilo da su konstrukcije izgrađene prema projektima iz 1983.godine, tokom nadogradnje objekta bolnice.
Novoprojektovane konstrukcije podijelili smo u nekoliko cjelina:
· Stepenište između osa 4 i 5- gdje se grade nova armiranobetonska ploča, grede i stubovi,
· Stepenište između osa 8 i 9, armiranobetonska ploča, grede i stubovi,
· Stepenište između osa 17 i 18 - gdje se grade nova armiranobetonska ploča, grede i stubovi
· Nova međuspratna konstrukcija između osa I-J-K-L-8-9
· Sanacija dilatacija objekta
Iznad stepeništa od ose 4 do 5 predviđena je izgradnja armirano-betonske ploče, nosivih zidova od siporeksa, te vertikalnih  i horizontalnih armirano-betonskih serklaža i greda. 
Armirano-betonska ploča je debljine 14 cm, grede 25/40 cm, horizontalni serklaži 25/30 cm, vertikalni serklaži 25/25 cm. Ploča je armirana mrežastom armaturom Q 335 i Q 188,vertikalni  i horizontalni serklaži armirani su sa 414 RA 400/500, armaturom raspoređenom prema detaljima u planovima armature. 
U dijelu objekta između osa 8 i 9 predviđena je izgradnja novog armirano-betonskog stepeništa za vertikalnu komunikaciju sa 4.etažom, debljina ploče stepeništa iznosi 15 cm, a debljina tavanice iznad 4.sprata iznosi 14 cm. Zidovi od siporeksa su debljine 20 cm, grede 25/40 cm, horizontalni serklaži 25/30 cm, vertikalni serklaži 25/25 cm. Tavanica  je armirana mrežastom armaturom Q 335 i Q 188, vertikalni  i horizontalni serklaži armirani su sa 414 RA 400/500, armaturom raspoređenom prema detaljima u planovima armature. Stepenište je armirano rebrastom armaturom 16/10 cm RA 400/500 (glavna) i 10/20 cm RA 400/500 (razdjelna), podesti 16/20 cm RA 400/500 (glavna) i 10/20 cm RA 400/500 (razdjelna).
Iznad stepeništa od ose 17 i 18 predviđena je izgradnja armirano-betonske ploče, nosivih zidova od siporeksa, te vertikalnih  i horizontalnih armirano-betonskih serklaža i greda. 
Armirano-betonska ploča je debljine 14 cm, grede 25/40 cm, horizontalni serklaži 25/30 cm, vertikalni serklaži 25/25 cm. Ploča je armirana mrežastom armaturom Q 335 i Q 188,vertikalni  i horizontalni serklaži armirani su sa 414 RA 400/500, armaturom raspoređenom prema detaljima u planovima armature. 
Na dijelu objekta između osa I-J-K-L-8-9  koji je bio pokriven drvenim gredama, a koje su izgorjele u požaru bilo je potrebno projektovati novu međuspratnu konstrukciju. Nova ploča je koncipirana je kao polumontažna armirano-betonska tavanica koja se betonira u trapeznom limu koji služi kao nosiva konstrukcija i kao oplata. Predviđen je trapezni lim, tip LINDAB LTP100, 1mm, koji se postavlja preko sekundarne nosive konstrukcije od čeličnih IPB120 profila. Sekundarna konstrukcija se oslanja na postojeće čelične nosače IPE300, kao i na postojeće armirano-betonske grede. Debljina armirano betonske ploče koja se betonira iznad trapeznog lima iznosi ukupno 17 cm, od toga je debljina pritisnute ploče 7 cm, a rebra su visine 10 cm. Ploča je konstruktivno armirana armaturnim mrežama Q196 MA 500/560, a rebra sa 12 RA 400/500, sve prema nacrtima i detaljima. 
Zbog neadekvatnog dilatiranja objekta došlo je do pucanja dijela konstrukcije zidova i armirano-betonskog serklaža na mjestu dilatacija. U prilogu ovog tehničkog izvještaja su i fotografije snimljene na licu mjesta, gdje su vidljiva jaka oštećenja na mjestu dilatacija. Zbog toga je potrebno izvršiti sanaciju dilatacija, na način prikazan u detaljima. 
Najprije je potrebno odštemati sve oštećene dijelove zida, presjeći postojeću armaturu na mjestu dilatacija, te odštemati dio zida sa jedne i sa druge strane dilatacije. 
Nakon toga je potrebno ponovo ozidati odštemane dijelove zida, zatim će se zabušiti ankeri za nove armirano-betonske serklaže, postaviti potrebna armatura i izbetonirati serklaži. Nakon očvršćavanja betona i skidanja oplate, dilatacije će se propisno zatvoriti prema arhitektonskim detaljima. Sve navedeno je detaljno prikazano na nacrtima.
Prema sugestijama Investitora, u ovaj projekat je uvršten i projekat podkonstrukcije za solarne panele, koji će biti postavljeni na ravnom krovu. Imajući u vidu  nepostojanje projekata izvedenog stanja, kao i činjenicu da nisu vršena nikakva ispitivanja postojećih armirano-betonskih konstrukcija, pretpostavili smo da je konstrukcija izvedena prema projektima iz 1983.godine. Zbog toga smo prilikom projektovanja i ovog dijela konstrukcije, vodili računa da ne opterećujemo konstrukciju sa opterećenjem većim nego što je bilo prije požara, pa smo umjesto betonskih stopa, za oslonce solarnih panela odabrali čeličnu konstrukciju. S obzirom da nam nije bilo poznato koji tip i vrsta solarnih panela će biti odabrana, mi smo pretpostavili i u proračun uzeli panele tipa „VIESSMAN“, model Duo Sole, površine 2 m2. Ukoliko se odabere drugi tip panela, potrebno je prilagoditi podkonstrukciju odabranom modelu, te pri tome strogo voditi računa o težini panela, po potrebi konsultovati projektante.
Čelična konstrukcija se sastoji od glavnih i poprečnih  nosača IPB120, oslonjenih preko stubića od čeličnih cijevi  101,6/4,5 mm, prema detaljima i nacrtima. Zbog stalnih atmosferskih uticaja na čeličnu konstrukciju, predlažemo da konstrukcija bude pocinčana.
1.4. TEHNOLOGIJA IZVOĐENJA I ANTIKOROZIVNA ZAŠTITA
Tehnologija izvođenja radova biće obrađena od strane izvođača radova  i prilagođena tehničkim mogućnostima izabranog izvođača radova. Prilikom izrade ove tehnologije neophodno je voditi računa o redoslijedu i načinu izvođenja pojedinih konstruktivnih dijelova, da se ne naruši stabilnost postojećih konstrukcija koje se zadržavaju.
Antikorozivna zaštita postojećih  i novih čeličnih konstrukcija obuhvata:
· Pripremu površina čelične konstrukcije za zaštitu od korozije
· Premazivanje zaštitnim sredstvima pripremljenih površina čelične konstrukcije
Priprema podloge:
Sve površine moraju biti odmašćene (ukoliko je potrebno odmašćivanje izvodi se deterdžentima koji se ispiru toplom vodom), otprašene, čiste i suhe. Ne smije biti tragova otapala (ukoliko se ista koriste za čišćenje) jer je sistem zaštite na bazi vode. Stupanj čistoće podloge treba zadovoljiti normu St 2 ili St 3.
Antikorozivna zaštita:
Na pripremljenu čeličnu podlogu nanosi se sistem antikorozivne zaštite, kako slijedi:
 - 	RD METAL UNICOAT, nerazrijeđen, debljina suhog sloja 100 μm
 - 	MONOPUR AQUA, nerazrijeđen, debljina suhog sloja 50 μm
RD METAL UNICOAT je antikorozivni premaz, na bazi stiren-akrilnih kopolimera i cink-fosfata, kao inhibitora korozije. Otapalo je voda. Nije zapaljiv. Nanosi se četkom ili valjkom, na pripremljenu podlogu. 
Prilikom ugradnje okolišni uvjeti trebaju biti:
· t=5º-50ºC
· Hr<80%
· Temperatura čelika: t=10º-25ºC
Premaz se nanosi u minimalno 2 sloja odabranim alatom. Vrijeme sušenja između slojeva mora biti najmanje 2 sata (pri temperaturi okoline 20ºC). Završni ton je moguće izabrati prema RAL karti.
Predviđena potrošnja za debljinu suhog sloja od 100 μm je 0,35 kg/m2.
RD MONOPUR AQUA je jednokomponentni, saten sjajni završni premaz, na bazi akrilnih i poliuretanskih disperzija u vodi. Nije zapaljiv. Nanosi se četkom ili valjkom, nakon sušenja RD Metal Unicoat-a minimalno 24 sata.
Prilikom ugradnje okolišni uvjeti trebaju biti:
· t=5º-50ºC
· Hr<80%
· Temperatura čelika: t=10º-25ºC
Ukoliko je potrebno, drugi sloj se nanosi, odabranim alatom, nakon minimalno 4 sata sušenja prvog sloja (pri temperaturi okoline 20ºC). Predviđena potrošnja za debljinu suhog sloja od 50 μm je 0,20 kg/m2. Broj slojeva koji će se ugraditi ovisi o izboru alata. 
Osnovni zahtjev koji je postavljen je debljina suhog sloja koju treba zadovoljiti, a ona iznosi 100 μm za RD METAL UNICOAT i 50 μm za MONOPOUR AQUA. Ukoliko se Izvođač odluči špricati antikorozivni premaz potrebno je nanijeti manji broj slojeva, u odnosu na to kada se premaz nanosi četkom ili valjkom. Poželjno je da se boje slojeva međusobno razlikuju, radi lakše kontrole ugradnje. 
Potrebne kontrole tokom izvođenja radova:
 - 	Kontrola kontaktne temperature vršit će se analognim magnetnim termometrom.
 - 	Kontrola debljine mokrog filma antikorozivnog premaza, vršit će se češljevima.
 - 	Kontrola debljine suhog sloja antikorozivnog premaza, vršit će semikrometrom.
 - 	Kontrola okolišnih uvjeta vršit će se termohigrometrom.
2. PRORAČUN  STABILNOSTI  KONSTRUKCIJE
Proračun stabilnosti konstrukcije izvršen je prema važećim standardima i propisima za projektovanje zgrada (PBAB 87, Pravilnik o tehničkim normativima za izgradnju objekata u seizmičkim područjima, JUS U.C7.121, Pravilnik o tehničkim propisima za građevinske proizvode koji se ugrađuju u betonske konstrukcije ,"Službene novine FBiH" br. 86/08).
Proračun je izvršen za sljedeće uticaje:
- 	stalno opterećenje (sopstvena težina)
- 	opterećenje od snijega s=1.20 kN/
 - 	korisno opterećenje p=0.75 kN/m2
Sa takvim opterećenjima izvršen je proračun i kontrola pojedinih konstruktivnih elemenata. Proračun je izvršen uz pomoć računara, softverski paket TOWER 7, rezultati konstruktivnog  proračuna dati su na dijagramima, a nakon toga je izvršeno dimenzioniranje pojedinih konstruktivnih elemenata. 
Projektom predviđeni radovi moraju se izvesti prema važećim propisima, kvalitet ugrađenog  materijala mora odgovarati  propisanom kvalitetu i dokazati atestima ovlaštenih institucija. 
Važno je napomenuti da se zbog nepostojanja projekta izvedenog stanja SVE MJERE MORAJU KONTROLISATI NA LICU MJESTA i po potrebi vršiti usklađivanje projektovanog sa stvarnim stanjem na terenu. 

ELEKTROINSTALACIJE

2. DEMONTAŽA POSTOJEĆE OPREME I MATERIJALA
Uvidom u postojeće stanje na objektu i uzimajući u obzir  zahtjeve Investitora došlo se do zaključka da je neophodno izvršiti  demontažu postojeće opreme i materijala. 
Demontirana oprema i materijal trebaju biti pregledani od strane izvođača i Investitora, kako bi se utvrdilo šta se od demontirane opreme može iskoristiti, a šta će se voziti na deponiju.  
Izvođač mora za svu demontiranu opremu i materijal koji se mogu iskoristiti, Investitoru dostaviti primopredajnu dokumentaciju. 
3. ZAŠTITE
Projektom su predviđene slijedeće zaštite:
- zaštita od previsokog napona dodira, sistemom zaštite TN-S
- zaštita svih strujnih krugova od struja kratkog spoja topljivim i automatskim osiguračima
- zaštita od atmosferskih pražnjenja gromobranima
4. ELEKTROENERGETSKO NAPAJANJE I RAZVODNI ORMARI
Ovim projektom je predviđena zamjena oštećenih u požaru postojećih aluminijskih napojnih kablova od trafostanice do postojećih razvodnih ormara RT – 2 (ugrađen na III spratu u odjelu Djećije kirurguje) i RT (ugrađen na II spratu), sa  aluminijskim kablovima istog  tipa i presjeka. 
Na zahtjev Investitora, predviđeno je odvajanje napajanja postojećeg razvodnog ormara RT-5 (ugrađenog na odjelu Pedijatrije - II sprat) od razvodnog ormara RT-4 ( ugrađenog na III spratu).
U tu svrhu  je potrebno položiti novi napojni kabl od trafostanice do razvodnog ormara RT-4 i završiti ga na odgovarajućim klemama. Zadržati postojeći napojni kabl od razvodnog ormara RT-4 do razvodnog ormara RT-5, koji treba odpojiti sa sabirnica RT-4 i završiti na klemama.  Te 
tako preko klema izvršiti spajanje novog i postojećeg aluminijskog napojnog kabla za RT-5, koji su istog presjeka. 
Tip i presjek ovih napojnih kablova prikazan je na nacrtu br.2.1 (Blok šema napajanja) i  nacrtu br.2.2 (Trasa napojnih kablova). Ovi napojni kablovi se polažu u zemljanom rovu u cijevima ispod asfaltnih površina, u cijevima niz fasadu objekta i perforiranim kablovskim regalima u spuštenom stropu III sprata.
Za napajanje potrošača  u Lift kučicama 1 i 2  predviđena je ugradnja na zid razvodnih ormara RT-LK1 i RT-LK2. Razvodni ormari RT-LK1 i RT-LK2 izrađeni su od dva puta dekapiranog čeličnog lima debljine 2mm, obojeni tvrdo pečenim lakom. 
Stepen zaštite ovih razvodnih ormara IP54.
Svi razvodni ormari opremljeni su tipskim bravicama sa ključem (ključ je isti za sve razvodne ormare), natpisnim pločicama, znakovima opasnosti, jednopolnim šemama, upustvima za rukovanje i atestom proizvođača.
Projektom je predviđen i rezervni prostor od 20% za eventualna proširenja i dogradnju.
U razvodnim ormarima je ugrađena oprema za zaštitu, signalizaciju i upravljanje elementima elektro instalacije, a u svemu prema priloženim jednopolnim šemama. 
Dovodi u razvodnim ormarima RT-LK1 i RT-LK2 osigurani su sa niskonaponskim kompaktnim prekidačima koji su opremljeni sa termičkom i prekostrujnom zaštitom, te parom  pomoćnih kontakata (radni-mirni) i okidačem za daljinsko isključenje. 
Odvodi u razvodnim ormarima RT-LK1 i RT-LK2 za napajanje razvodnih ormara liftova RT-L1, RT-L2 i RT-L3 (ove razvodne ormare isporučuje isporučilac liftova), osigurani su sa niskonaponskim kompaktnim prekidačima koji su opremljeni sa termičkom i prekostrujnom zaštitom, te parom  pomoćnih kontakata (radni-mirni). 
U cilju realizacije predviđenog sistema zaštite (TN-S) u razvodnim ormarima je projektovan petošinski sistem sabirnica. Nulta i zaštitna sabirnica se ne spajaju. Spajanje i uzemljenje nulte i zaštitne sabirnice izvršeno je u glavnim razvodnim ormarima. Kućišta razvodnih tabli povezana su sa zaštitnom sabirnicom u samim tablama.
Zbog toga se u svim napojnim i instalacionim kablovima vodi posebna žila (žuto-zelene boje) na koju se vezuju metalne mase uređaja i opreme koje ne pripadaju strujnom krugu. U spratnim razvodnim tablama sve ove žile vežu se na posebnu sabirnicu (zaštitna sabirnica). 
Do svakog dijela spratnih razvodnih ormara posebno, dolaze napojni kablovi. Ovaj razvod je vidljiv iz blok šeme napajanja razvodnih ormara električnom energijom.
Izbor napojnih kablova je izvršen prema trajno dopuštenoj struji uzimajući u obzir korekcione faktore polaganja kablova i vanjskog uticaja u toku rada i provjerom na pad napona. Tip i presjek napojnih kablova prikazan je na blok šemi napajanja, jednopolnoj šemi i u tehničkom proračunu.

4. TRASE POLAGANJA KABLOVA

Da bi se obezbijedili uslovi za jednostavno i pouzdano polaganje kablova, definisane su trase i predviđeno postavljanje perforiranih kablovskih polica i cijevi.
Kablovske police (perforirani nosači kablova PNK) postavljaju se u zonama velike koncentracije kablova i svode se prema razvodnom ormaru. 
Prilikom postavljanja kablovskih polica i cijevi potrebno je ostvariti dobru galvansku vezu na mjestima međusobnog spajanja elemenata tako da svaka dionica predstavlja jedinstvenu galvansku cjelinu. U cilju izjednačenja potencijala ovako stvorene galvanske cijeline, neophodno je P/F vodičem povezati na PE šinu u razvodnim ormarima.

5. ELEKTRO INSTALACIONI RAZVOD

Instalacija u Objektu (od razvodnih tabli do pojedinih elektro potrošača), izvodi se kablovima PP-Y i PP00-Y. Kablovi se najvećim dijelom postavljaju po prethodno pripremljenim trasama (u kablovske police, PVC cijevi,…). Kablovi će se polagati nad žbukom na odstojnim OG obujmicama i u PVC cijevima.
Svaki kabl mora imati plavu i žuto zelenu žilu. Plavu žilu koristiti kao nulti vod, a žuto zelenu kao zaštitni vod.
Na svakih 15-20 metara dužine trase, kao i na svim prolazima između etaža, trase je potrebno zaštititi od prenošenja požara, nanošenjem sloja negorivog premaza.
Grananje kablova se obavezno vrši u razvodnim kutijama i nije dozvoljeno nastavljanje kablova.

6. INSTALACIJA UNUTRAŠNJE I ANTIPANIK RASVJETE 
Projekat unutrašnje rasvjete objekta je rađen prema vrsti i namjeni prostorije kao i rasporedu date opreme. Rasvjeta je projektovana prema važećim propisima i preporukama proizvođača opreme koje tretiraju tip, intezitet i vrstu rasvjete za ovakvu vrstu objekta. Prema svjetlotehničkim zahtjevima za ovakve prostore i fotometrijskom proračunu odabrane su odgovarajuće svjetiljke. 
Na priloženom nacrtu svako sijalično mjesto nosi oznaku strujnog kruga i sijaličnog mjesta.
Tipovi i način ugradnje rasvjetnih tijela označeni su na datim nacrtima. 
Instalaciju unutrašnje rasvjete potrebno je izvesti na zid, instalacionim vodičima PP-Y (3-5) x1,5 mm2. 
Uključenje  rasvjete vrši se  lokalno prekidaćima i tasterima koji se ugrađuju pored ulaza u prostoriju na visini 1,2 m od poda.
Osim opće rasvjete u Objektu je predviđena nužna i «antipanik» rasvjeta, realizovana svjetiljkama sa lokalnim izvorom napajanja (Aku modulom), predviđenim za autonoman rad u trajanju od 1 sat. U slučaju izostanka napajanja, svjetiljka se automatski pali i gori napajana sa akumulatora. Kod povratka napona svjetiljka se gasi, a akumulator se puni preko ugrađenog ispravljača.
Ove svjetiljke su postavljene na komunikacijama i na izlazima, a orijentisane su tako da pokazuju najkraći put za siguran izlaz iz Objekta.
Kompletna instalacija antipanik rasvjete je projektovana na osnovu projektnog programa i zahtjeva za ovu vrstu objekta, a sve u skladu sa važećim uslovima i propisima za ovakvu vrstu instalacije i specifićnosti objekta.
Kompletna instalacija panik rasvjete se izvodi na zidu vodičima PP-Y 3x1,5 mm2. Svjetiljke panik rasvjete raspoređuju se u objektu na izlazima kako je vidljivo iz priloženog nacrta. 

7. INSTALACIONI MATERIJAL

Sva projektovana oprema (instalacioni materijal i pribor, prekidači, utičnice, tasteri i sl.) je prvoklasnog kvaliteta i potpuno odgovara namjeni prostora i estetskim zahtjevima.
Za upravljanje elektro potrošačima predviđen je dovoljan broj prekidačkih mjesta (jednopolni, serijski i izmjenični prekidači, tasteri) koji su locirani na optimalnim pozicijama.
Za priključenje različitih pokretnih tehnoloških potrošača previđen je sistem razvoda utičnica, što je vidljivo na datim  nacrtima.
Projektom je predviđena ugradnja monofaznih i trofaznih servisnih utičnica koje se montiraju na zid na visini 0,4 m od poda.
Instalacija kablova je predviđena  da se polaže na perforiranim kablovskim regalima, na zid sa OG obujmicama i u cijevima. 
Napajanje monofaznih utičnica i priključaka predviđeno je  instalacionim vodičem PP-Y 3x2,5 mm2, a trofaznih utičnica instalacionim vodičem PP-Y 5x2,5 mm2 .

8.  INSTALACIJA GRIJANJA SLIVNIKA
Glavnim arhitektonsko-građevinskim projektom je predviđena ugradnja, na ravnom krovu,  slivnika sa elektro grijačima za odvodnju vode. Uz isporuku izabranog slivnika isporučuje se elektro grijač i orginalni kabl u dužini  od 1 m. Ovim projektom je predviđena instalacija grijanja slivnika u cilju sprijecavanja stvaranja leda u slivnicima i obezbjeđuje odvodne staze za otopljeni snijeg i spriječava nastanak ledenica. 
Razvod je izveden sa novoprojektovanog razvodnog ormara RT- LK2 u kojem je smještena oprema za napajanje, upravljanje i oprema za automatsku regulaciju grijanja slivnika. Sistem upravljanja omogućava ručno i automatsko upravljanje instalacijom za grijanje slivnika. Automatsko upravljanje omogućava efikasan rad sistema uz minimalan utrošak energije. Sastoji se od regulatora EMDR-10, senzora temperature i senzora vlage proizvod Raychem - Njemačka. Grijanje se uključuje kada temperatura padne ispod podešene vrijednosti a vlažnost je veća od podešene vrijednosti. Senzori vlage tj. leda i vode su smješteni direktno u slivnik, a temperaturni senzor na sjevernoj fasadi objekta. Senzore treba zaštiti od uticaja sunčevih zraka. 
Za napajanje grijača, od razvodnog ormara RT- LK2 do razvodnih kutija koje se ugrađuju u parapetnom obodnom zidu na krovu, instalaciju treba izvesti kablom tipa PP00 -Y 3x 2,5 mm² uvučenim u PVC cijevi. Spajanje originalnih tvorničkih kablova elektro grijača sa  kablom tipa PP00 -Y 3x 2,5 mm²  vrši se razvodnim kutijama. Detalji polaganja instalacije su dati u grafičkom dijelu projekta.

9. SISTEM ZAŠTITE OD DODIRNOG NAPONA 
    I INSTALACIJA ZA IZJEDNAČENJE POTENCIJALA
Zaštita od opasnog napona dodira izvedena je TN-S sistemom u cijeloj instalaciji. Zato je predviđena treća odnosno peta žila kao bestrujni provodnik koji se veže na petu sabirnicu u razvodnom ormaru. Boja tog provodnika je žuto zelena. Zaštitna peta sabirnica svakog razvodnog ormara je spojena  sa zaštitnim vodičem, koji je dalje preko glavnog razvodnog ormara spaja na uzemljivač objekta. 
Po cijelom obimu strojara liftovskih postrojenja na visini od 0,3 m od poda na odgovarajućim nosačima treba postaviti Fe/Zn 20x3mm toplo pocinčanu uzemljivačku traku, koja služi kao uzemljivački sabirni prsten. Na ovu traku se spajaju sve metalne mase u strojarama liftovskih postrojenja (motora, vrata, prozora isl.), a sama traka se treba povezati sa postojećim uzemljivačem objekta.  
Na ovaj način su galvanski povezani i dovedeni na potencijal zemlje svi provodni dijelovi  koji u normalnom pogonu nisu pod naponom a u slučaju kvara na elektroinstalacijama mogu doći pod napon dodira. Međusobni spojevi traka - traka trebaju biti izvedeni odgovarajućim ukrsnim komadima. 
Premoštenje opreme izvesti bakarnim pletenicama Cu 16mm2 sa stopicama na oba kraja. 

10. MJERE ZAŠTITE OD POŽARA
Da bi se sprijećilo eventualno širenje požara putem položenih kablova jake struje, treba provesti odgovarajuće zaštitne mjere. U stvari izgaranjem izolacije kablova dolazi do brzog širenja požara, pa se protupožarnim mjerama mora požar lokalizirati i onemogućiti dalje širenje. Glavne napojne kablove za jaku struju odvode i dovode sa svih razvodnih ploča jake struje, mjesta prelaska kablova iz jedne u drugu požarnu zonu, kao i ostale kablove zaštititi specijalnom masom tip "PLAMAL-S" ili sl. koja se na kablove nanosi prskanjem ili ručnim nanošenjem.
Sve magistralne trase kablova položene na nosače kablova- regale i na odstojne obujmice na svakih dužnih 10-15m, potrebno je pemazati gore navedenom zaštitnom masom u širini od 1m. 
Kod prolaska kablova iznad protupožarnih vrata i kod prolaska iz jedne u drugu požarnu zonu iste je potrebno zaštititi gore navedenom masom i sa jedne i sa druge strane vrata-zida u dužini od 1m.
11. GROMOBRANSKA INSTALACIJA
Arhitektonsko-građevinskim projektom predviđeno je da se postojeći krov koji je uništen uslijed požara zamjeni sa novim ravnim krovom. Zbog toga je potrebno izvršiti demontažu postojeće gromobranske instalacije, te instalirati novu gromobransku instalaciju. Projektom je predviđeno da se postojeća instalacija uzemljenja zadržava. Također ovaj projekat ne obrađuje nadstrešnice, te se naglašava da se naknadnim projektom koji će pratiti rekonstrukciju i sanaciju nadstrešnica objekta predvidi gromobranska instalacija koja će se priključiti na gromobransku instalaciju obrađenu ovim projektom.
Uzemljivački sistem ZU KB "Dr. Irfan Ljubijankić" Bihać sastoji se od postojećeg osnovnog uzemljivača u obliku prstena postavljenog oko objekta. 
Obavezno je izvršiti pouzadno i efikasno galvansko povezivanje svih djelova gromobranske instalacije u jedan sistem odgovarajućim spojnim materijalom.
Projekat  gromobranske instalacije je u potpunosti rađen prema “Pravilniku o tehničkim propisima o gromobranima objavljenom u sl.listu br. 13/78”. Izvođač instalacija je dužan da se pridržava svih odredaba ovog pravilnika koji se odnosi na izvođenje. Sistem gromobranske instalacije na ovim objektu izveden je na principu Faradejevog kaveza kojeg čine: prihvatni vodovi, glavni odvodi i uzemljivač.
Kao prihvatni vodovi služi traka Fe/Zn 20x3 mm koja se polaže na odgovarajuće nosače trake predviđene za ravan krov (betonske pogačice). Da bi ove betonske pogačice bolje prilegle na krov sa donje strane prilijepiti vrelim bitumenom na površinu krova, tako da se samo velikom silom mogu pomjeriti i odlijepiti. Na prihvatne vodove se povezuju sve metalne mase na krovu (okapnice, cijevi okapa i sl.) sa odgovarajućim gromobranskim priborom. Razmak između nosača trake ne smije biti veći od 1,5m, s tim da se kreće u rasponu od 1m do 1,5m. 
Za glavne odvode do mjernog mjesta predviđena je traka Fe/Zn 20x3 mm koja se postavlja na nosačima na fasadi. Broj odvoda je određen tako da razmak izmedju njih ne bude veci od 20 m. 
Za povezivanje  mjernog mjesta sa osnovnim uzemljivačem objekta predviđena je željezno pocinčana traka Fe/Zn 25x4 mm u dužini od cca 5m, koja se pomoću ukrsnog komada povezuje na osnovni uzemljivač objekta (postojeći). Rastavno mjerno mjesto postaviti na svakom odvodu na visini 1,8 m od tla. Od mjernog mjesta do spoja sa uzemljivačem koristit traku Fe/Zn 25x4 mm koja se štiti sa mehaničkom zaštitom.
Također ovim projektom je obuhvaćena i gromobranska instalacija tri lifta u objektu i njihovih kućica. Krovovi lift kućia su uništen uslijed požara te zamjeni sa novim ravnim krovom, na kojima se postavlja traka Fe/Zn 20x3 mm koja se polaže na odgovarajuće nosače trake predviđene za ravan krov. Predviditi uvod trake Fe/Zn 20x3 mm u J.C. Ф50mm kroz fasadu objekta u lift kućicu da bi se traka spojila preko katodnog odvodnika  (montiranog na nosačima i pričvršćenog na zid 1,5 m od kote poda) na prsten uzemljenja u lift kućici (traka Fe/Zn 25x4 mm na nosačima trake). Potrebno je obezbjediti uzemljenje vođica lifta i vođica protutega u gornjem i donjem nivou lift okna, spojeve izvesti preklopno 10 cm sa po dva vijka M8x35mm sa pernim podloškama. U lift kućici izvesti sve potrebne spojeve na metalne mase kao i spoj trake za uzemljenje mašine lifta. Kao što je već navedeno predmet projekta nije uzemljivački sistem, pa je potrebno izvesti gromobransku instalaciju samo povezati na osnovni uzemljivač objekta.
U predmjeru elektroradova i opreme je data jedna stavka za gromobransku instalaciju lifta komplet za svaki lift pojedinačno sa svim gore pobrojanim elementima koji su uključeni da bi se efikasno provela navedena instalacija.
Svi spojevi gromobranske instalacije moraju garantirati trajnu mehaničku i galvansku povezanost. Izvrsiti povezivanje i premostenje svih metalnih masa i konstrukcija na krovu, krovista slivnika, oluka i sl. Sva povezivanja izvesti trakom Fe/Zn 20x3 mm, ukrsnim komadima, obujmicama za slivnike i oluke, vijcima 2xM8x18, tvrdim letovanjem i sl. Sve spojeve premazati antikorozivnim sredstvom. 
Nakon završetka radova izvrsiti funkcionalno ispitivanje instalacije, kao i mjerenje otpora uzemljenja koje treba da izvrši ovlaštena organizacija. Poslije izvršenog ispitivanja Investitoru predati ateste o izvršenom ispitivanju i mjerenju.

12. ISPITIVANJE POSTROJENJA PRIJE STAVLJANJA U POGON

Prije stavljanja u pogon elektro instalacija mora biti ispitana od strane izvođača i to:

1. Ispitivati i prekontrolisati dodatne zaštitne mjere sa zaštitnim vodičem
2. Ispitati izjednačenje potencijala 
3. Izmjeriti otpor postojećeg zajedničkog uzemljivača i izdati atest
4. Na svakom razdjelniku postaviti izgraviranu pločicu sa nazivom razdjelnika
5. Ispitati sve razdjelnike i strujne krugove
6. U svaki razdjelnik postaviti jednopolnu šemu sa nazivom potrošača na strujnom krugu
7. Sve eventualne izmjene i dopune u šemama unijeti prije primopredaje objekta
8. Izvođač je dužan dati atest svih ugrađenih materijala u objekat.


